
ली–बर्डकाे नयाँ अनुसन्धान तथा विकास रणनीति
ली–बर्डले हरेक पाँच वर्षमा संस्थागत मार्गनिर्देशनका लागि अाफ न्ै रणनीति तयार गर्ने गरेकाे छ । यसै 
बर्षदखि अागामी पाँच वर्षका लागि यसले नयाँ अनुसन्धान तथा विकास रणनीति (Research and 
Development Strategy 2017-21) अवलम्बन गर्दै  छ । ली–बर्ड अनुकूलित, स्वस्थ, खाद्य सुरक्षित भर्इ 
अात्मसम्मानजनक रूपमा जीविकाेपार्जन गरिरहेका मानिस भएकाे समाजकाे परिकल्पना गर्दछ । यसले 
कृषि, जैविक विविधता, तथा प्राकृतिक स्रेातहरूकाे नवीन दृष्टिकाेणका माध्यमबाट विकास तथा अनुसन्धान 
गरेर विकल्पहरूमा विविधता ल्यार्इ साना कृषकहरूकाे सुरक्षित जीविकाेपार्जनमा टेवा पुर्याउने लक्ष्य लिएकाे  
छ । कृषि, जैविक विविधता र प्राकृतिक स्रेातहरूमा निर्भर साना किसानहरू विशेष गरी महिला र युवाहरू 
यसका प्रभाव समूह हुन् । उनीहरूकाे जीविकाेपार्जनमा अाउने सकारात्मक परिवर्तन नै संस्थाकाे सफलताकाे 

सूचक हुनेछ । ग्रामीण भेगमा बसाेवास गर्ने र खाद्यान्नकाे उच्च जाेखिममा परेका समुदाय; वैदशिक राेजगारीबाट 
फर्कि एका युवा तथा महिला; जलवायु तथा प्राकृतिक प्रकाेपकाे जाेखिममा परेका समुदाय; जमिन नभएका 
सीमान्तकृत समुदाय र शहर तथा गाउँका बीचमा रहेर कृषिकर्म गरिरहेका कृषकहरू यसका लक्षित समूह 
हुन् । खाद्य तथा पाेषण सुरक्षाका लागि कृषि अन्वेषण; अाम्दानी तथा राेजगारीका लागि समावेशी अार थ्िक 
वृद्धि; जलवायु परिवर्तन तथा प्राकृतिक प्रकाेप जाेखिम न्यूनीकरणका लागि सामुदायिक समानुकूलन; दिगाे 
जीविकाेपार्जनका लागि जैविक विविधता तथा वातावरणीय सेवाहरू यसका चार मुख्य  रणनीतिक कार्यक्रमहरू 
हुन् । सामाजिक अनुसन्धान तथा नीतिगत पैरवी; लैङ्गिक समानता तथा सामाजिक समावेशिता; ज्ञान व्यवस्थापन 
एवं क्षमता अभिवृद्धि र अाकस्मिक तथा मानवीय जवाफदेहिता यसका चार अन्तर्सम्बन्धित कार्यक्रमहरू हुन् । 

नयाँ वर्ष  
२०७४ काे
मङ्गलमय 
शुभकामना 

ली–बर्ड फाेटाे बैंक

तिल्की धानको जातीय सुधार
दाङ जिल्लाको नामसँग जोडिएका धेरै कुराहरूमध्येको एक हो तिल्की धान l भात खान असाध्यै नरम, 
मिठो र मसिनो हुने भए तापनि उत्पादन कम हुने कारणले कृषकहरूले यसको खेती गर्न छोड्दै  गएका 
थिए । यसैकाे परिणामस्वरूप याे धान दाङ जिल्लाबाटै लोप हुने अवस्थामा पुगिसकेको थियो l यसै 
सन्दर्भमा विकास कोष, नर्वेको आर थ्िक सहयोगमा ली–बर्डले जैविक विविधता कृषि सहकारी संस्था, 
रामपुरसँगकाे समन्वयमा  दाङ जिल्लाको ढिकपुरमा बीउ छनोट विधि अपनाई स्थानीय तिल्की धानको 
जातीय सुधार कार्य गरेपछि पुनः यसको विस्तार हुन थालेको छ ।  वि.सं. २०६६ मा दाङ जिल्लाका १३ 
जना कृषकहरूबाट नमूना सङ्कलन गरी पाँच वर्षसम्म ती नमूनाहरूको निरन्तर परीक्षण र अध्ययनपश्चात् 
सुधारिएको तिल्की धानकाे विकास गर्न सम्भव भएको हो । यसरी सुधार गरिएको तिल्की प्रचलित 

तिल्कीभन्दा रोग कम लाग्ने र उत्पादन बढी दिन देखिएको छ । तिल्की धानलार्इ  दाङ, बाँके, बर्दिया, 
कैलाली र कञ्चनपुर जिल्लामा जिल्ला कृषि विकास कार्यालयसँगकाे समन्वयमा  ती जिल्लाहरूमा परीक्षण 
तथा विस्तार गर्ने कामसमेत भइरहेको छ l त्यसै गरी ली–बर्डले २०७४ सालमा राष्ट्रि य बीउबिजन उन्मोचन 
प्राविधिक समितिको अनुगमन भ्रमणकाे आयोजना गरी सुधारिएको तिल्की धानलाई राष्ट्रि य स्तरबाट दर्ता 
वा उन्मोचन गरी विस्तार गर्ने योजना बनाएकाे छ l उत्पादन केही कम हुने भए तापनि पराल नरम तथा 
लामो हुने र सिचाइको राम्रो सुविधा भएको खेतमा लगाउन सकिन, खान मीठो हुने र अन्य जातका तुलनामा 
बजारभाउ दोब्बर पाइन हुँदा दाङ जिल्लामा यस जातको खेती गर्ने कृषकहरूको सङ्ख्या  र क्षेत्रफल 
हरेक वर्ष बढिरहेको छ ।

पीताम्बर श्रेष्ठ

परिवर्तन र क्षमता अभिवृद्धिका लागि टेलर मेड ट्रेनि ङ
ली–बर्ड २२ वर्षसम्म आइपुग्दा नेपाललगायत दक्षिण एशिया, अफ्रिका र मध्य तथा दक्षिण अमेरिकी 
देशहरूमा कृषि, जैविक विविधता, वन, वातावरण र जलवायु परिवर्तनसम्बन्धी २ सय २३ परियोजनाहरू 
सञ्चालनमा ल्याउन सफल भइसकेको छ । यसले हालसम्म विकास गरेका प्रविधि तथा असल अभ्यास र 
सिकाइहरूलार्इ आवश्यकता तथा मागमा आधारित तालिम (Tailor-made Training) मार्फ त संस्थागत 
र सराेकारवाला एवं साझेदार सङ्घ–संस्थाहरूकाे क्षमता अभिवृद्धि गर्ने प्रयासको थालनी गरेको छ । 
यसअन्तर्गत गतवर्ष, राष्ट्रि य तथा अन्तर्राष्ट्रि य स्तरका ११ वटा छाेटाे अवधिका सहभागितामूलक व्यावहारिक 
तालिमहरू जस्तैः कृषि क्षेत्रमा महिला सशक्तीकरण, जलवायु–मैत्री तथा अनुकूलित कृषिप्रविधि, एकीकृत 
घरबगैंचा, सामुदायिक बीउ बैंक अादि विषयमा तालिम सञ्चालन भएका थिए । यी तालिमहरूबाट ३ 

सय २२ जना सहभागीहरू लाभान्वित भएका थिए । यसका अतिरिक्त ली–बर्डले समय सापेक्ष सम्बन्धित 
विषयहरूका स्रेात व्यक्ति उपलब्ध गराउने र  सम्बन्धित परियोजनास्थलमा स्थलगत अवलोकन भ्रमण 
गराई प्रत्यक्ष अध्ययन गर्ने अवसर समेत प्रदान गर्दै  आएको छ । यस अभियानलार्इ  अझ परिष्कृ त गर्दै  
बदीभन्दा बढी सेवाग्राहीहरूमाझ यसकाे विस्तार गर्न ली–बर्ड कटिबद्ध छ । 

ली–बर्डद्वारा सञ्चालित विभिन्न कार्यक्रम तथा तालिमहरूमा सहभागी हुन इच्छु क व्यक्ति तथा सङ्घ–
संस्थाहरूलाई ली–बर्डमा सम्पर्क  गर्नुहुन अनुरोध गरिन्छ ।

विबुध ढेवाजू

ली–बर्ड फाेटाे बैंक

मूल्यशृङ्खला विकास काेषमार्फ त जीविकाेपार्जनमा सुधार ल्याउने प्रयास
कृषकहरूलार्इ कुनै पनि क्षेत्रमा लगानी गर्नका निम्ति वित्त अर्थात् पैसा चाहिन्छ । उनीहरूले चाहेकाे बेलामा 
बिनाधिताे कर्जा वा ऋण पाउन गाह्रेा छ । वित्तीय संस्थाहरूमा पहुँच नहुँदा उनीहरू अाफ्ना नजिकका 
छिमेकी, अाफन्त वा हुनेखाने साहुबाट भारी ब्याजमा ऋण लिन बाध्य छन् । यस्तै समस्याहरूकाे समाधन 
गर्न सहकारी, बैंक तथा वित्तीय संस्थाहरूकाे महत्त्वपूर्ण भूमिका हुने भए तापनी विकट तथा दुर्गम क्षेत्र 
भएकै कारण धेरैजसाे वित्तीय संस्था तथा बैंकहरू यस्ता ठाउँमा कार्यालय सञ्चालन गर्न हिच्किचाउँछन् ।  
वित्तीय संस्थाहरूका यस्ता समस्याहरूलार्इ कम गर्न तथा कृषकहरूमा सुलभ रूपमा वित्तीय पहुँच 
पुर्याउनका लागि ली–बर्डद्वारा मूल्यशृङ्खला विकास काेष (Value Chain Development Fund) काे 
विकास गरिएकाे हाे । सल्यान जिल्लामा सञ्चालित सीमान्तकृत समुदायहरूकाे जीविकाेपार्जन सुधार 

परियाेजनाले मूल्यशृङ्खला विकास काेषलार्इ  सञ्चालनमा ल्याएकाे छ । मूल्यशृङ्खला विकास काेषकाे 
अवधारणाले कृषकहरूलार्इ सहज तरिकाले अाफूले चाहेकाे व्यवसायमा लगानी गर्न निकै सहयाेग पुर्याउने 
देखिन्छ । यसले समुदाय तथा कृषकहरूलार्इ सुलभ रूपमा निम्न ब्याजदरमा लगानीका लागि चाहिन रकम 
ऋण लिन मद्दत पुर्याउँदछ । यसले कृषिकर्ममा केही गर्छु  भनेर इच्छा देखाउनेहरूलार्इ समेत प्रेात्साहित 
गरेकाे छ । यसैकाे परिणामस्वरूप स्थानीय स्तरमै राेजगारीकाे सृजना भर्इ धेरै युवाहरू अाफ्ना गाउँठाउँ 
छाडी बाहिरिनपर्दैन । 

साैर्य ऊर्जाबाट बाह्रैमास पानीकाे उपलब्धता
बदलिदाे माैसमसँगै हावापानीमा अाएकाे बदलावका कारण कृषकहरूले कृषि क्षेत्रमा विभिन्न समस्याहरू 
झेल्दै अाएका छन् । मुख्यतया खडरीका कारण र धानबाली भित्र्याएपछि सिचाइको अभावले वर्ष दिनभरि 
जग्गा खाली राख्नुुपर्ने कैयौ ंकिसानहरूको बाध्यता छ । साैर्य ऊर्जाको प्रयोग गरी सिचाइ गरिन प्रविधिकाे 
विकास भएपश्चात् तरार्इ  क्षेत्रका विभिन्न भेगका किसानहरू प्रत्यक्ष लाभान्वित भएका छन् । खाली रहने 
जग्गामा बालीकाे घनत्व र विविधता बढाउने उद्देश्यले ली–बर्डले जलवायुमैत्री कृषि प्रविधि र जलवायुमैत्री 
गाउँ परियाेजनामार्फ त साैर्य ऊर्जाकाे प्रयाेग गरी सिचाइ गर्ने प्रविधिलार्इ  प्रयाेगमा ल्याएकाे हाे । यसरी साैर्य 
ऊर्जाकाे प्रयाेग गरी सिचाइ गर्दा वातावरणमा थाेरै मात्रामा मात्र कार्बन तथा हरितगृह ग्यासकाे उत्सर्जन 
हुने हुँदा यस प्रविधिलार्इ  कार्बनस्मार्ट प्रविधिका रूपमा पनि चिनिन्छ । यस प्रविधिअन्तर्गत एउटा सिचाइ 

प्रणालीले एक दिनमा एक लाख लिटर वा सोभन्दा बढी जमिनमुनिको पानी तान्न सक्ने क्षमता राख्दछ । 

याे सिचाइ कार्यक्रम तरार्इका बर्दिया, दाङ, नवलपरासी र महोत्तरी गरी चारवटा जिल्लाहरूमा सञ्चालित  
छ । पहिले लामाे समयसम्म बाँझो रहने जग्गामा अहिले किसानहरूले तरकारीबालीहरू लगार्इ  आयआर्जन 
गर्नमा जुटेका छन् । साैर्य ऊर्जा सिचाइबाट बिजुली र डिजेलमा पैसा खर्च गर्नु नपर्ने र जति बेला चाहियो 
त्यति बेला नै पानी तान्न सकिन भएकाले यो प्रविधि कृषकमैत्री समेत साबित भएको छ ।

डेनी कुमार श्रेष्ठ

कृषि जैविक विविधता पाठशाला
कृषि जैविक विविधतासम्बन्धी कृषकहरूमा रहेकाे पारम्परिक ज्ञानकाे महत्त्व बुझी त्यसकाे अादानप्रदान 
गरी कृषिसम्बन्धी सूचना तथा प्रविधिहरूमा सहज पहुँच पुर्याउने उद्देश्यले कृषि जैविक विविधता 
पाठशालाकाे अवधारणा विकास गरिएकाे हाे । याे कुनै अनाैपचारिक संस्था वा समूह नभर्इ अगुवा, इच्छु क, 
लगनशील कृषकहरूकाे खुल्ला तथा स्थानीय समूह हाे । स्थानीय स्तरमा कृषक तथा कृषक र कृषि 
प्राविधिहरूका बीच कृषि जैविक विविधतासम्बन्धी विविध विषयहरूमा छलफल, अभ्यास र सूचनाकाे 
अादानप्रदान हुने थलाे कृषि जैविक विविधता पाठशाला हाे ।  ली–बर्ड, नेपाल कृषि अनुसन्धान परिषद– 
नार्क , कृषि विभाग र बायाेभर्सिटी इन्टरनेशनलकाे संयुक्त पहल तथा विश्व वातावरणीय सहजता काेषमार्फ त 
संयुक्त राष्ट्र सङ्घीय वातावरण कार्यक्रमकाे सहयाेगमा सञ्चालित स्थानीय बाली परियाेजनाअन्तर्गत हुम्ला, 

जुम्ला, लमजुङ र दाेलखामा यस्तेा स्वरूपकाे पाठशाला सञ्चालित छ । यस पाठशालामा कृषिका विविध 
विषयहरू जस्तैः खेतीप्रविधि, बीउउत्पादन, बीउ-व्यवस्थापन, राेगकीरा व्यवस्थापन, कृषिप्रणालीमा जैविक 
विविधताकाे महत्त्व अादिका बारेमा अाैपचारिक तथा अनाैपचारिक रूपमा ज्ञान तथा सीपहरू अादानप्रदान 
हुने गर्दछन् । यसमा समूहिक छलफल, स्थलगत भ्रमण, तालिम तथा सिकाइहरू समेत हुने गर्दछन् । यस 
पाठशालामा स्थानीय कृषकहरूकाे अावश्यकता र इच्छा अनुसारका विषयवस्तुहरू समावेश गरिन्छन । 
छलफलकाे प्रकृति हेरी अावश्यकता अनुसार दक्ष प्राविधिकहरू परियाेजनाका तर्फ बाट वा जिल्ला कृषि 
विकास कार्यालयकाे समन्वयमा उपलब्ध गरार्इ  अावश्यक परामर्श दिन गरिन्छ ।  

 सुभाष गौतम 

gofF aif{–a}zfv ! á u0ftGq lbj;–h]7 !% á /IffaGwg–;fpg !# á tLh–ebf} ** 
á ;+ljwfg lbj;–c;f]h # á bz}+–c;f]h !!–!& á ltxf/–sflQs @–# 
á df3] ;ª\s|flGt–df3 ! á lzj/flq–kmfu'g ! á xf]nL–kmfu'g !&, t/fO{df !* 
á gf/L lbj;–kmfu'g @$* -*dlxnf sd{rf/LnfO{ dfq_

nL–a8{ sd{rf/L labf

-jif{df s'g} @ lbg P]lR5s kj{ labf lng kfOg]5– nL–a8{ k|zf;g_

कार्यभार घटाउन तथा उत्पादन बढाउन सहयोगी कृषि सामाग्री र प्रविधिहरू
ली–बर्ड र अनमोल बीउ प्रा. लि. ले अन्तर्राष्ट्रि य विकास अनुसन्धान केन्द्र (IDRC) र ग्लोबल अफेएर्स क्यानडाको 
आर थ्िक तथा ग्वेल्फ विश्वविद्यालयको प्राविधिक सहयोगमा नेपालमा दिगो कृषि प्रविधि तथा औजारहरूको 
परीक्षण तथा प्रवर्धन गर्दै  अाएकाे छ । उदाहरणका लागि मकै छोडाउने हाते औजार अर्थात् कर्न सेलर, जसको 
बजारमूल्य २००/- रूपैयाँ छ, यसकाे प्रयाेग गरी मकै छोडाउँदा हातले छोडाउनुभन्दा तीन गुणा छिटो हुने र 
हात पनि कम दुख्ने कृषकहरूको अनुभव छ । त्यसै गरी खेतबारी सरसफाइ तथा गोडमेल गर्न प्रयोग गरिन 
दाँते औजार अर्थात् फार्म रेक (२५०/- रूपैयाँ ) गोठमा गार्इभैंसीकाे भकारो सफा गर्न समेत प्रयाेगमा ल्याउन 
सकिन्छ । परीक्षणमा सहभागी कृषकहरूले मनपराएको अर्को प्रविधि हो बीउ भण्डारण गर्ने बोरा अर्थात् सुपर 
ग्रेन–प्रेा ब्याग । 

यसको बजारमूल्य २५०/- रूपैयाँ छ । यसमा बीउ वा अन्न भण्डारण गरेमा विषादीको प्रयोगबिना नै किरा लाग्ने 
समस्याबाट छुट्कारा पाउन सकिन्छ । यसबाहेक, माैसम अनुसारका विविध तरकारीका बीउको कम्पोजिट 
प्याकेट (१२५/- रूपैयाँ), खेतबारी वा गोठमा काम गर्दा लगाउने पन्जा (३००/- रूपैयाँ), रूखमा फलफूल टिप्न 
प्रयोग गरिन औजार अर्थात् फ्रु टपिकर (५००/- रूपैयाँ) आदि सामग्रीहरू पनि उपयोगी सिद्ध भएका छन् । 
सामूहिक रूपमा प्रयोग गर्न सकिन कोदो झार्ने र फल्ने मेशिन (मिलेट थ्रेसर) अर्को यस्तो प्रविधि हो जसकाे प्रयाेग 
गरी काेदाे झार्दा परम्परागत तरिकाबाट भन्दा ५० प्रतिशत बढी समय र जनशक्तिको बचत भएको पाइएको छ । 
कृषि उत्पादन बढाउनाका साथै कृषिमा कार्यभार घटाउन उपयोगी सिद्ध भएका र किसानले आफै किनर प्रयोग 
गर्न सक्ने यस्ता किसिमका सामग्रीहरूकाे विस्तार गर्ने उद्देश्यले अनमोल बीउ प्रा. लि. (फोन ०५६–५२३००६) 
मार्फ त तिनको विक्रीवितरण पनि भइरहेको छ ।

हाते कर्नसेलर

सुपर ग्रेन ब्याग

काेदाे झार्ने र फल्ने मिलफ्रु ट पीकर

पन्जा

फार्म रेक

प्राङ्गारिक कृषि र बजारीकरण
कास्की जिल्ला भदाैरे गाउँका कृषकहरू पहिले बजारबाट तरकारी किनर खाने गर्थे । अचेल उनीहरू 
माैसम अनुसारका तरकारीबालीकाे उत्पादन गरी अाफूले खानेबाहेक बढी भएका तरकारी बेचेर अाम्दानी 
लिन समेत सफल भएका छन् । भदाैरेका कृषकहरूले अहिले प्राङ्गारिक अर्थात् अर्ग्यानिक खेती गरिरहेका 
छन् । राेगकिरा नियन्त्रणका लागि घर–घरमै जैविक विषादी तयार गर्नाका साथै गाउँलार्इ  नै प्राङ्गारिक 
गाउँका रूपमा विकास गर्ने हेतुले पशुपालन भएका सम्पूर्ण घरघरमा गाेठसुधार गरी खेर जाने मलमूत्रलार्इ  
समेत उपयाेगमा ल्याउने अभियान थालेका छन् । उनीहरू स्थानीय स्तर मै सङ्गठित भर्इ अावश्यक पर्ने 
बीउ र बेर्नाकाे व्यवस्था सामूहिक रूपमा गर्ने गर्दछन् । त्यसै गरी उनीहरूले गाउँ घुम्न अाउने अान्तरिक 
तथा बाह्य पर्यटकहरूका लागि हाेमस्टे समेत सञ्चालन गरी बास तथा खानपिनकाे व्यवस्था गर्दै  अाएका 

छन् । हाेमस्टेमा स्थानीय रूपमा उत्पादित अर्ग्यानिक कृषि उपजहरू खुवाउने व्यवस्था छ । कृषकहरूकाे 
सामूहिक सक्रियतामा कृषि उपज सङ्कलन केन्द्रसहितकाे पञ्चधाम कृषि विकास सहकारी समेत सञ्चालनमा 
अाएकाे छ । उत्पादित तरकारीहरू सामूहिक रूपमा यस सङ्कलन केन्द्रमा सङ्कलन गरी हप्ताकाे दुर्इ  पटक 
पाेखरामा विक्रीका लागि पठाउने व्यवस्था गरिएकाे छ । ली-बर्डले यूएससी क्यानडाकाे अार थ्िक  सहयाेग र 
माछापुच्छ्रे   विकास सङ्घ (एमडीअाे) सँगकाे साझेदारीमा सामुदायिक उद्यमशीलतामा अाधारित पर्यावरणीय 
कृषि प्रवर्धन अर्थात् पिस कार्यक्रम भदाैरे र साेही अासपासका सल्यान र ढिकुरपाेखरी गाविसहरूमा 
सञ्चालन गर्दै  अाएकाे छ । 

विबुध ढेवाजू

पारिवारिक पाेषण र विविधताका लागि घरबगैंचा 
घरबगैंचा खेतीप्रणालीमा कृषकले थाेरै लगानी र परिश्रमबाट पनि धेरैभन्दा धेरै प्रजातिका बालीहरूकाे 
संरक्षण तथा उत्पादन गर्न सक्दछन् । परिवारकाे दै निक अावश्यकता पूरा गर्ने उद्देश्यले तरकारी, 
फलफूल, डाले घाँस, जडिबुटी तथा अालङ्कारिक बिरुवा लगाइएकाे घरवरपरकाे क्षेत्रलार्इ  घरबगैंचा 
भनिन्छ । घरबगैंचा र करेसाबारी दुर्इ  फरक प्रणाली हुन् । करेसाबारी पूर्ण घरबगैंचाकाे एउटा भाग मात्र  
हाे । काैसीमा गरिन काैसीखेती, फूलबारी, बगैंचा अादि सबै घरबगैंचाका अङ्गहरू हुन् । नेपालकाे घरबगैंचा 
विशेष गरी तरकारीमा अाधारित हुने गरेकाे पाइन्छ । घरबगैंचामा प्रायः एकैपटक लगार्इ  धेरै उत्पादन लिन 
मिल्ने खालका बालीहरू लगाउने गरेकाे देखिन्छ । जस्तैः रायाे, ब्रेाकाउली, सिमी, बाेडी, खुर्सानी, इस्कु स, 
भन्टा अादि । घरबगैंचामा स्थानीय बालीहरूकाे प्राथमिकता बढी हुन्छ । घरबगैंचाले परिवारलार्इ  अावश्यक 

पर्ने ताजा तरकारी, फलफूल र अन्य घरव्यवहारलार्इ  अावश्यक पर्ने वनस्पतिजन्य तथा पशुपक्षीजन्य 
वस्तुहरूकाे अापूर्ति गर्दछ । यसले गर्दा परिवारलार्इ  चाहिन ताजा तरकारी तथा फलफूलका लागि बजारमा 
भर पर्नुपर्ने बाध्यता कम गराउँदछ । यसका साथै परिवारले उपभाेग गरी बचेका तरकारी तथा फलफूल 
बेचेर अायअार्जन पनि गर्न सकिन्छ । घरबगैंचाले खाद्यसुरक्षा र पाेषणमा विविधता, वातावरणमा स्वच्छता 
र अायअार्जनमा सहयाेग पुर्याउँदछ । यदि कसैकाे घरबगैंचा सुन्दर र सही तरिकाले  व्यवस्थापन गरिएकाे 
छ भने यसले समाजमा सकारात्मक सन्देश दिनाका साथै अरूहरूलार्इ पनि यसतर्फ  अाकर्षित गर्दछ । 
घरबगैंचा परिवारलार्इ  फुर्सदकाे समय सदुपयाेग गर्ने राम्रेा स्थान पनि हाे । यसलार्इ बालबालिकाहरूलार्इ 
कृषि जैविक विविधतासम्बन्धी ज्ञान दिन मिल्ने असल पाठशालाका रूपमा समेत विकास गर्न सकिन्छ ।

ली–बर्ड फाेटाे बैंक

सहभागितामूलक बालीसुधार 
नेपालजस्तो कम विकसित देशमा किसानहरूले पुरानै जातका बालीहरू बढी लगाएको पाइन्छ । थोरैले 
मात्र नयाँ जातका बाली लगार्इ  लाभ उठाउने गरेकाे देखिन्छ । राष्ट्रि य प्रणालीमार्फ त उन्मोचन भएका नयाँ 
जातका बालीहरू किसानसम्म सजिलै पुग्दैनन; पुगे तापनि ती त्यति धेरै लोकप्रिय छैनन  । खास गरी यस्तो 
हुनामा, अनुसन्धानका प्रक्रियामा किसानको सक्रिय सहभागिता नहुनु तथा किसानद्वारा मन पराइएका 
गुणहरू विकसित नयाँ जातमा नहुनु नै मुख्य कारण मानिन्छ । यिनै समस्याहरूलाई ध्यानमा राखी किसान 
र वैज्ञानिकहरूका बीच साझेदारी र सक्रिय सहभागितामा बालीविकास गर्ने विधिको आवश्यकता महसुस 
भयो र यही विधि समयसँगै सहभागितामूलक बालीसुधारका रूपमा परिचित भयो । कृषक, प्रजननकर्ता 
तथा अन्य साझेदारहरूको सहयोगमा किसानको चाहना अनुरूप बालीसुधार तथा विकासका लागि गरिन 

कार्यलाई सहभागितामूलक बालीसुधार भनिन्छ । यस प्रक्रियामा किसान, उपभोक्तासँगै व्यापारीसमेतको 
सहभागिता हुन्छ । ली–बर्डले आफ्नो स्थापनाकालदेखि नै सहभागितामूलक बालीविकासलाई एउटा मुख्य 
कार्यक्रम मान्दै  अगाडि बढिरहेको छ । यसै पद्धतिमार्फ त हालसम्म उन्मेाचन वा दर्ता भएका धानका 
जातहरूमा सुधारिएकाे जेठाेबुढाे, वर्षे-१०२७, वर्षे-२०१४, वर्षे-३००४ र सुनाैलाे सुगन्धा पर्दछन् । त्यसै 
गरी रेसुङ्गा कम्पाजिट र गुल्मी-२ सहभागितामूलक यही पद्धतिमार्फ त उन्मेाचन तथा दर्ता भएका मकैका 
जातहरू हुन् । केही खाद्यान्न बालीहरू (अनमाेल मसुली/मध्यम धान ०७४२, कचाेर्वा-४, बिरमफूल-३, 
कालाे नुनिया, तिलकी, जाै,ं अालु, र केही तरकारीबाली (लट्टेकाे साग र दाना) का जातहरू पनि उन्मेाचन 
तथा दर्ताका क्रममा छन् । 

वेगनास जलाधार क्षेत्रमा वातावरणीय सेवाबापतको भुक्तानी प्रणाली
वेगनासताल जलाधार क्षेत्रमा रहेका प्राकृतिक स्रोत, सेवाको निरन्तर उपभोग र यसको दिगो व्यस्थापन 
गर्न, वातावरणमैत्री कृषि, प्राङ्गारिक खेती, उपयुक्त फलफूल तथा डाले घाँसको विस्तार साथै भू–क्षय 
न्यूनीकरणका विभिन्न कार्यक्रम सञ्चालन  गर्न वातावरणीय सेवाबापतको भुक्तानीप्रणालीका लागि 
वेगनासताल जलाधार संरक्षण कोष स्थापना गरिएको छ । उक्त कोष वेगनासताल वरपर वा तल्लो तटमा 
बसोवास गर्दै  आएका संस्था, व्यक्तिहरूको स्वतस्फूर्त  सहयोगमा स्थापना गरिएको हो । वार्षिक रूपमा 
योगदान गर्ने गरी स्थापित यस संरक्षण कोषको निरन्तरताका लागि भविष्यमा निर्वाचित वडा अध्यक्षको 
नेतृत्वमा वेगनासताल जलाधार संरक्षणमा लागेका संस्था वा व्यक्तिहरूको सहयोगमा सञ्चालन गर्ने गरी 
हाललाई पोखरा लेखनाथ महानगरपलिका वडा नं ३१ का वडा सचिवको नेतृत्व र स्थानीय संस्थाहरूको 

सहयोगमा सञ्चालन गर्ने निर्णय गरिएको छ । कोष स्थापाना र सञ्चालनका लागि स्थानीय संस्थाहरूको 
सहभागितामा एक कार्यविधिसमेत तयार गरिएको छ । कार्यविधि अनुरूप कोष परिचालनले जलाधार 
क्षेत्रमा बसोवास गर्ने समुदाय वा प्राकृतिक स्रोतको पहुँच कमी भएकाहरूकाे जीविकोपार्जनमा सहयोग गर्दै  
सेवा लिन र दिनबीचको सम्बन्ध सुमधुर गरी प्राकृतिक स्रोतहरूको दिगो व्यवस्थापन गर्ने अपेक्षा गरिएको 
छ ।  यसरी सेवा लिन व्यक्ति, समूह, संस्थाहरूले आम्दानीको केही भाग स्वतस्फूर्त रूपमा माथिल्लो तटमा 
बस्ने सेवा प्रदायकहरूलाई प्रदान गर्दा माथिल्लो तटमा बसोवास गर्ने व्यक्ति वा समुदाय प्रोत्साहित भई थप 
प्राकृतिक स्रोतको दिगो व्यवस्थापनमा टेवा पुग्न सक्छ ।   

जलवायु अनुकूलित गाउँकाे अवधारणा 
जलवायु परिवर्तन अनुकूलनका लागि नेपाल सरकार र गैरसरकारी सङ्घ–संस्थाहरूले समुदाय तथा 
स्थानीय स्तरका धेरैवटा अनुकूलन कार्ययोजनाहरू तयार पारेका छन्  । जसलाई कापा तथा लापा भनेर 
चिनिन्छ । लापा भनेको गाविस वा नगरपालिका र कापा भनेको समुदाय स्तरको अनुकूलन योजना  
हो । यस्ता योजनाकाे निर्माणप्रक्रिया प्राय: समान भए पनि यसको कार्यान्वयन भने फरक–फरक किसिमले 
भइरहेका छन् । कुनै योजना पर्याप्त स्रेात पाई कार्यान्वयन भइरहेकाे छ भने धेरै योजनाहरू न्यून वा केही 
पनि सहयोग नपाई कागजमै सीमित छन् । यही कुरालार्इ  मध्यनजर गर्दै  समुदायको स्रेातसाधनको दिगो 
व्यवस्थापनमा स्थानीयको क्षमता बढाउन विकास कोष नर्वेले समुदायमा आधारित जलवायु अनुकूलित 
गाउँ (Climate Adaptive Village) अवधारणा विकास गरी सन् २०१३ देखि नेपालमा ली–बर्डको 

पहलमा कार्यन्वयन भइरहेको छ । यो अवधारणा लापा वा कापाको विकल्पका रूपमा नभई यिनको 
प्रभावकारि कार्यान्वयनका लागि उपयोगी औजारका रूपमा विकास भएको हो । जानौ ं(To know), गरौ ं
(To do) र दिगो बनाऔ ँ(To sustain) गरी यस अवधारणाका तीनवटा मुख्य चरणहरू हुन्छन । ‘जानौ’ं 
भन्नाले जलवायु परिवर्तनका विभिन्न पक्षहरूलाई बुझ्ने हो भने समुदायको सङ्कटासन्नता मूल्याङ्कन गरी 
अनुकूलन कार्ययोजना बनाउने र यसको कार्यन्वयन गर्नेलाई ‘गरौ’ँ भन्ने बुझिन्छ । अनुकूलन योजनाको 
कार्यन्वयनको लागि समुदाय सक्षम भई यसको लागि नियमित स्रोत पहिचान गर्ने तथा यसलाई स्थानीय 
विकास योजनाहरूमा समाहित गरी मूल प्रवाहीकरण गर्नुलाई ‘दिगो बनाऔ’ँ भन्ने बुझिन्छ । 

